
İrəvanda 
xalq qalmadı...

$PPa ;anNəndi NiPi� bu şəKərə də qayÕdaFa÷Õq
İrəvan« Bu ad təkcə bir şəhərin yox, bir xalqın yaddaşının, 

taleyinin və qırılmış tarixinin adıdır. İrəvan əsrlər boyu Qafqazın 
türk-müsəlman mədəniyyətinin əsas mərkəzlərindən biri olmuş, 
Azərbaycan tarixinin ayrılmaz parçası kimi formalaşmışdır. /akin 
bu həqiqət zamanla məqsədli şəkildə unutdurulmuşdur.

Tarix susanda yalan ayaq açır. 
İrəvanın taleyi də məhz bu susqunlu-
ğun qurbanı olub.

Tarixi mənbələr təsdiqləyir ki, 
İrəvan xanlığı XVIII əsrdə Azərbay-
canın müstəqil siyasi qurumlarından 
biri olmuşdur. Şəhərin idarəetmə sis-
temi, əhali tərkibi, iqtisadi və mədəni 
həyatı bu torpağın türk-müsəlman 
kimliyini açıq şəkildə əks etdirirdi. 
İrəvan qalası, Göy məscid, Sərdar 
sarayı, karvansaralar və məhəllələr, 
sadəcə, memarlıq nümunələri deyil-
di, bu şəhərin kimliyini təsdiqləyən 
canlı tarix idi.

XIX əsrin əvvəllərindən etibarən 
regionda aparılan məqsədli siyasət 
İrəvanın taleyini dəyişdirdi. 1828-ci 
il Türkmənçay müqaviləsindən sonra 
bölgəyə kütləvi şəkildə ermənilərin 
köçürülməsi təsadüfi proses deyildi, 
planlı və mərhələli siyasətin nəticəsi 
idi.

Deportasiyalar və  
etnik təmi]ləmə

XX əsr isə İrəvan türkləri üçün ən 
ağır mərhələ oldu. 1905–1906, 1918–
1920 və xüsusilə də 1948–1953-cü 
illərdə həyata keçirilən deportasiya-
lar minlərlə azərbaycanlının doğma 
yurdundan zorla çıxarılması ilə nəti-
cələndi. Ailələr parçalandı, evlər tərk 
edildi, məzarlar sahibsiz qaldı. İrəva-
nın türk kimliyi təkcə insanlardan de-
yil, izlərdən də təmizləndi. Məscidlər 
dağıdıldı və ya təyinatı dəyişdirildi, 
qəbiristanlıqlar məhv edildi, türk 
mənşəli toponimlər silindi. Şəhərin 
tarixi yaddaşı sistemli şəkildə yeni-
dən yazıldı. Bu, sadəcə, urbanistik 
dəyişiklik deyildi, bir xalqın tarixdən 
çıxarılmaq cəhdi idi.

Bu adın çəkilməsi bu gün bəzilə-
rini narahat edir. Çünki İrəvan, sadə-
cə, bir şəhər deyil, gizlədilmiş tarix, 
məqsədli şəkildə susdurulmuş yad-
daşdır. Bu gün Ermənistanın paytaxtı 
kimi təqdim edilən İrəvan əsrlər boyu 
Azərbaycan xalqının siyasi, mədəni 
və mənəvi coğrafiyasının mərkəzlə-
rindən biri olmuşdur. Bu faktı dan-
maq tarixi danmaqdır. Tarixi danmaq 
isə yalnız həqiqətdən qorxanların 
işidir.

İrəvanın itirilməsi  
nə demək idi"

İrəvanın itirilməsi Qafqazda ta-
rixi balansın pozulması, regionun 
mədəni xəritəsinin zorla dəyişdiril-
məsi, tarixi ədalətsizliyin legitimləş-
dirilməsi cəhdi idi. Tarixlə mübarizə 
aparmaq mümkün olmasa da, onu 
susdurmağa çalışdılar.

İrəvan bir zamanlar Qarsla, Nax-
çıvanla, Tiflis və Təbrizlə eyni mə-
dəni coğrafiyanın tərkib hissəsi idi. 
Onun qoparılması yalnız bir xalqın 
yox, bütöv regionun tarixini yarımçıq 
qoydu.

Bu gün İrəvan haqqında danış-
maq bəziləri üçün “keçmişə qayıdış” 
kimi görünə bilər, amma əslində bu, 
tarixi həqiqətin bərpasına çağırış, 
gələcəyə məsuliyyətlə baxmaqdır. 
Tarixlə üzləşmədən sağlam gələ-
cək qurmaq mümkün deyil. İrəvan 
məsələsi təkcə siyasi mövzu deyil, 
mənəvi borc, bir xalqın yaddaşının 
silinməsinə etirazdı.

Bu, nəsillərin yaddaşı, didərgin 
salınmış ailələrin taleyi, viran qal-
mış qəbiristanlıqların sükutudur. Bir 
şəhərin tarixdən silinməsi mümkün 
deyil, onu yalnız müvəqqəti ört-bas-
dır etmək olar.

Tarix faktlarla danışır

İrəvan şəhəri XVIII əsrdə İrəvan 
xanlığının paytaxtı idi. Bu xanlıq 
Azərbaycan dövlətçilik tarixinin ay-
rılmaz hissəsidir. Bu, arxiv sənədlə-
rində, səyyahların qeydlərində rəsmi 
statistik hesabatlarda açıq şəkildə 
görünür.

İrəvan qalası Azərbaycan xanları-
nın iqamətgahı, Göy məscid şəhərin 
mədəni-dini mərkəzi, Sərdar sarayı 
isə dövlətçilik simvolu idi. Bu fakt-
lar nə mifdir, nə də emosional iddia. 
Bunlar tarixi sənədlərlə təsdiqlənmiş 

həqiqətlərdir.
Bəs bu həqiqətlər niyə bu gün 

unudulur, ya da bilərəkdən gizlədilir"
Cavab sadədir: çünki İrəvanın 

həqiqi tarixi bugünkü siyasi narrativə 
uyğun gəlmir.

İrəvanın taleyində dönüş nöqtəsi 
1828-ci il Türkmənçay müqavilə-
sindən sonra başladı. Bu tarixdən 
etibarən regionda məqsədli etnode-
moqrafik dəyişiklik həyata keçiril-
di. Minlərlə erməni İran və Osmanlı 
ərazilərindən köçürülərək İrəvan və 
ətraf ərazilərdə yerləşdirildi.  Bu, hu-
manitar köç deyil, siyasi layihə idi. 
Məqsəd bölgənin etnik balansını də-
yişmək, gələcək iddialar üçün zəmin 
yaratmaqdı.

XX əsr isə bu siyasətin ən qəddar 
mərhələsi oldu.

1905–1906-cı illərdə baş verən 
hadisələr, 1918–1920-ci illərdə törə-
dilən qırğınlar, 1948–1953-cü illərdə 
həyata keçirilən deportasiyalar bir 
xalqın izlərinin doğma yurdundan 
sistemli şəkildə silinməsi idi. Azər-
baycanlılar İrəvandan tədricən yox 
edildi, şəhər türksüzləşdirildi.

Bu, spontan proses deyil, dövlət 
siyasəti idi.

<addaşın iş÷alı

İrəvanda təkcə insanlar depor-
tasiya olunmadı. İrəvanda tarix de-
portasiya edildi. Türk izləri silindi. 
Məscidlər dağıdıldı, qəbiristanlıqlar 
yerlə-yeksan edildi, toponimlər də-
yişdirildi.

Bu, urbanizasiya yox, mədəni 
soyqırımı idi.

Bu gün İrəvanda bir zamanlar on-
larla məscidin olduğu faktı niyə xa-
tırladılmır" Niyə İrəvanın XIX əsrdə 
əsasən müsəlman şəhəri olduğu rəsmi 
diskursdan çıxarılıb" Niyə Qafqazın 
bu qədim şəhəri “əsrlər boyu erməni 
şəhəri” kimi təqdim edilir" Ç ü n k i 
yalan təkrarlandıqca, “normal” görü-
nür. Amma bu, həqiqəti dəyişmir.

Bu gün dünyada tarixi ədalətdən 
danışanlar niyə İrəvan məsələsin-
də susurlar" Məcburi köçkünlərin 
hüquqlarını müdafiə etdiyini deyən 
beynəlxalq qurumlar niyə İrəvandan 
deportasiya olunmuş yüz minlərlə 
türkü görməzdən gəlirlər" Əgər tarix 
selektiv yanaşma ilə oxunursa, bu 
artıq tarix deyil, siyasi manipulyasi-
yadır.

İrəvan məsələsi təkcə Azərbay-
canla Ermənistan arasında problem 
deyil. Beynəlxalq hüququn, tarixi 
ədalətin və vicdanın problemidir.

Tarixlə üzləşməyən cəmiyyət 
sağlam gələcək qura bilməz. 

hmummilli cəEhə

İrəvan nənələrin xatirələrində, 
ailə albomlarında, ata-babaların da-
nışdığı hekayələrdə yaşayır. Bu yad-
daşı nə xəritədən silmək, nə də rəsmi 
dərsliklərdən çıxarmaq mümkündür.
Bu yaddaşı heç bir siyasi qərar, heç 
bir inzibati sərhəd silə bilməz. Çünki 
yaddaş torpaqdan güclüdür. Torpaq 
işğal oluna bilər, amma yaddaş işğal 
olunmur.

Tarix gec də olsa danışır. Amma 
yalnız onu xatırlayanlar olduqda 
danışa bilir. İrəvanı xatırlamaq bi-
zim haqqımız, susmamaq isə borcu-
muzdur. Çünki susan xalqın tarixini 
başqaları yazır. Və o tarix adətən 
həqiqət olmur.

Bu gün dünyada tarixi ədalət an-
layışı getdikcə daha çox müzakirə 
olunur. İnsan haqları, məcburi köç-
künlərin taleyi, tarixi ədalətsizliklə-
rin tanınması qlobal gündəmin əsas 
mövzularındandır. Bu kontekstdə 
İrəvan məsələsinin də unudulmama-
sı, beynəlxalq ictimaiyyətə doğru 
şəkildə çatdırılması vacibdir.  
Susmaqla həqiqət qorunmur.

İrəvan yaddaşımızda yaşadıqca, 
həqiqət də yaşayacaq. Həqiqət ya-
şadıqca isə tarix, gec də olsa, ədalət 
tələb edəcək.

İrəvan itirildi, amma unudul-
mayacaq.

*�lg�n M�Eari] 48/İ<EVA, 
siyasi elmlər �]rə 

fəlsəfə doktoru

Azərbaycan Respublikasının Elm və Təhsil Nazirliyi

Bakı Slavyan Universiteti
.aIedra Püdiri vəziIəVini WuWPaq üoün PüVabiqə elan edir
1. Məktəbəqədər və ibtidai təhsil kafedrası üzrə 

± 1 yer.
2. Tibbi biliklərin əsasları və mülki müdafiə ka-

fedrası üzrə ± 1 yer.
Qeyd� müsabiqədə iştirak etmək üçün sənədlərin qə-

bulu bu elan qəzetdə dərc olunan gündən bir ay müddə-
tində aparılır. Müsabiqədə iştirak etmək istəyənlər aşa-
ğıdakı sənədləri təqdim etməlidirlər (BSU-da işləyən 
şəxslər yalnız 1, 4, 5, 6, 7 və 8-ci bəndlərdə qeyd olunan 
sənədləri təqdim etməlidirlər):

1. Rektorun adına ərizə.
2. Kadrlar uçotunun şəxsi vərəqəsi.
3. Tərcümeyi-hal.
�. Ali təhsil haqqında diplomun surəti.
5. Elmi dərəcə haqqında diplomun surəti.
�. Elmi ad haqqında diplomun surəti.
�. Elmi və elmi metodiki işlərin siyahısı.
�. Kafedra müdirinin kafedranın inkişafı ilə bağlı 

platforması.
Telefon� �012� 5��-0�-�0, daxili nömrə 20�.
hnvan� AZ 101�, Bakı şəhəri, S.5üstəm küçəsi 33. 

“AZƏR-ASİYA MÜŞTƏRƏK 
SIöORTA ŞİRKƏTİ” ASC 
səhmdarlarının nəzərinə�

2026-cı il fevralın 2-si saat 11:00-da “AZƏR-ASİYA MÜŞ-
TƏRƏK SIöORTA ŞİRKƏTİ” ASC səhmdarlarının növbədənkə-
nar ümumi yığıncağı keçiriləcəkdir (VÖEN-1400335181).

hmumi yığıncağın gündəliyi�
1. Cəmiyyətin ləğv olunması və bundan irəli gələn məsələlərin 

həll edilməsi.
Gündəliyin məsələlərinə aid materiallarla ümumi yığıncağın ke-

çirilməsinə 1 iş günü qalmış, hər iş günü saat 11:00-dan 13:00-dək 
cəmiyyətin yerləşdiyi ünvanda tanış olmaq mümkündür.

Səhmdarlar şəxsiyyətini təsdiq edən sənəd, nümayəndələr isə 
müvafiq qaydada rəsmiləşdirilmiş etibarnamə təqdim etməlidirlər.

Ümumi yığıncaqda iştirak etmək üçün səhmdarların qeydiyyatı 
yığıncağın başlanmasına 30 dəqiqə qalmış aparılacaqdır.

Əlaqə telefonu� ���� 51-252-00-��.
hnvan� Bakı şəhəri, Səbail rayonu, h.+acıbəyov küçəsi 30.

“Finex Kredit” BOKT ASC 
səhmdarlarının nəzərinə�

2 fevral 2026-cı il saat 11:00-da Bakı şəhəri, Nərimanov rayonu, 
Z.Bünyadov prospekti 1965-ci məhəllə, “Çinar Park” Biznes Mərkə-
zi, bina 1, 413 nömrəli ünvanda yerləşən ofisdə “Finex Kredit” BOKT 
ASC səhmdarlarının növbədənkənar ümumi yığıncağı keçiriləcəkdir. 

*ündəlikdəki məsələlər� 
1. Nizamnaməyə dəyişiklik edilməsi barədə müzakirə
2. Digər məsələlər.
Səhmdarlar yığıncaqda müzakirəyə verilmiş məsələlərlə bağlı 

sənədlərlə hər həftənin çərşənbə axşamı saat 12:00-dək tanış ola bilər-
lər.

(-mail� info#finexkredit.az
hnvan� Bakı şəhəri, Nərimanov rayonu, Z.Bünyadov prospekti 

1��5-ci məhəllə, ³dinar Park´ Biznes Mərkəzi, bina 1, �13 nömrəli 
ofis.

“Bakı Ağ Şəhər”in yenilikləri “EuroneZs” ekranında
³(uroneZs´ kanalı Bakı şəhərində həyata keçirilən urban yenidənqurma 

layihələrindən biri olan ³Bakı Ağ ùəhər´ barədə videoreportaM yayımlayıb.

Telesüjetdə “Bakı Ağ Şəhər” genişmiqyas-
lı şəhərsalma transformasiyasının mühüm nü-
munəsindən biri kimi təqdim olunub. Bildirilib 
ki, “Bakı Ağ Şəhər” vaxtilə ciddi şəkildə çirk-
lənmiş sənaye zonası olmuş ərazinin müasir, da-
vamlı və piyadayönümlü yaşayış məkanına çev-
rilməsinin nümunəsidir. Layihə gündəlik şəhər 
həyatının rahat təşkili prinsipi əsasında planlaş-
dırılıb və yaşayış, ticarət və mədəni məkanları 
bir-birinə yaxın məsafədə birləşdirir.

Reportajda qeyd edilib ki, ərazinin planlaş-

dırılması avtomobillərdən asılılığın azaldılması-
na, piyada hərəkətinin təşviqinə və rahat yaşayış 
mühitinin yaradılmasına xidmət edir. Davamlı 
memarlıq həlləri, yaşıl zonalar və ictimai in-
cəsənət elementləri “Bakı Ağ Şəhər”də gündəlik 
həyatın əsas hissəsinə çevrilib.

Təqdim edilən kadrlarda yerli biznesin və sa-
hibkarların məhəllə kimliyinin formalaşmasında 
mühüm rol oynadığı, sakinlər üçün bu ərazidə 
ailə həyatı, sosial ünsiyyət və ümumi rifah üçün 
əlverişli şərait yaradılmasından söhbət açılıb. 

“EuroneZs”un Bakı reportajında şəhərdə insan 
mərkəzli şəhərsalma yanaşmasının uğurlarına da 
diqqət yetirilib.

